
SI W GEN YON IEP OSWA SI W TE GEN YON IEP 
 

(OSWA SI W SE YON PARAN OSWA RESPONSAB YON ELÈV KI GEN 
YON IEP) 

 
EPI SI YO TE RANVWAYE W LEKÒL POU YON BOUT TAN OSWA YO 
TE KONJEDYE SÒTI NAN YON KLAS, OSWA SI YON TE TRANSFERE 

W OSWA SI YON LEKOL LETA NYC TE METE W DEYÒ. 
 

 
TANPRI LI AVI ARANJMAN ALAMYAB SA A aVEK DEPATMAN EDIKASYON VIL 

NOUYOK NEW YORK CITY DEPARTMENT OF EDUCATION (NYCDOE), PASKE LI 
KA AFEKTE DWA OU GENYEN. 

 

ARANJMAN ALAMYAB SA A KA AFEKTE DWA ELÈV KI GEN ANDIKAP KI NAN 
OSWA KI TE NAN YON LEKOL LETA NYC EPI KI PANSE YO TE : 

 RANVWAYE YO LAKAY YO POU YON BOUT TAN OSWA FE YO SOTI NAN 
KLAS OSWA LEKOL LA SAN REZON KOM PINISYON. 

 REFIZE YO SEVIS EDIKATIF APWOPRIYE PANDAN TAN YO RANVWAYE YO 
LAKAY YO POU YON BOUT TAN OSWA LE YO FE YO SOTI NAN KLAS YO 
OSWA LEKOL LA 

 RANVWAYE YO LAKAY YO POU YON BOUT TAN OSWA FE YO SOTI NAN 
KLAS OSWA LEKOL LA POUTET ANDIKAP YO GENYEN  

 RANVWAYE YO LAKAY YO POU YON BOUT TAN OSWA TRANSFERE YO 
NAN YON LOT LEKOL KOM PINISYON. 

SI YO APWOUVE ARANJMAN ALAMYAB SA A, DEPATMAN EDIKASYON VIL 
NOUYÒK NEW YORK CITY DEPARTMENT OF EDUCATION (NYCDOE) ANGAJE L 
PANDAN PERYÒD ARANJMAN ALAMYAB LA POU FÈ KÈK AKSYON, DEKRI 
ANDETAY PI BA A.  

 
ARANJMAN ALAMYAB SA A KA AFEKTE DWA ELÈV KI NAN GWOUP MOUN KI FÈ 
PWOSÈ A  TANPRI LI AVI KI VIN AK DOKIMAN SA A POU JWENN ENFÒMASYON 
KONPLÈ SOU ARANJMAN ALAMYAB SA A.  

United States District Court for the Eastern District of New York 
E.B. et al. v. New York City Department of Education, et al., 02 CV 5118 

 
Si w se oswa si w te yon rezidan Vil Nouyòk New York City (NYC) epi ou se oswa 

te yon elèv laj 4 jiska 21 ane ki gen yon IEP ke yo te retire nan klas li, yo te 
ranvwaye lakay li pou yon bout tan oswa yo te mete deyò nan lekòl li oswa ke yo 
te transfere nan yon lòt lekòl leta NYC pou motif disiplin, ou ka yonn nan gwoup 

moun k ap fè pwosè a. 
 

KA SA A KA AFEKTE DWA LEGAL OU KIT OU TE AJI KI OU PA T AJI.  PRAN TAN 
W POU LI AVI SA A BYEN. 

Aranjman yo pwopoze a ("Aranjman alamyab") tranche yon pwosè kote yo deklare 
Depatman Edikasyon Vil Nouyòk New York City Department of Education ("DOE") :  
 

 Retire atò elèv ki gen andikap nan klas yo oswa nan lekòl la.  

 Refize elèv ki gen andikap yon edikasyon apwopriye pandan peryòd ye te 
ranvwaye yo lakay yo pou yon bout tan oswa lè yo te retire yo nan klas yo, epi 

 Mete deyò atò nan lekòl elèv ki gen andikap oswa transfere yo atò nan lòt lekòl. 

 
Ann echanj pou satisfè reklamasyon Gwoup moun k ap fè pwosè kolektif la, Akize yo 
dakò pou kondisyon yon Aranjman alamyab.  Dwa manm nan gwoup moun k ap fè 
pwosè a dapre Aranjman alamyab la dekri pi ba a.   
 
MEN DWA AK OPSYON LEGAL OU GENYEN NAN ARANJMAN ALAMYAB SA A : 

OPOZE W Ou ka ekri Tribinal la si w pa vle Aranjman alamyab la, 

ALE NAN ODISYON SAN 

PATIPRI A 
Ou ka mande pale nan Tribinal la konsènan jistis Aranjman 
alamyab la.  

 

 Si w pa fè anyen, epi yo apwouve Aranjman alamyab la, w ap oblije respekte 
kondisyon Aranjman alamyab la. 

 Nou eksplike dwa ak opsyon sa yo nan Avi sa a.  Gen dat limit pou fè valwa 
dwa ak opsyon sa yo. 

ENFOMASYON DEBAZ 

1. Pou kisa y ap fè pwosè sa a ? 

Elèv ak paran elèv ki gen andikap ki te nan lekòl Depatman Edikasyon Vil Nouyòk New 
York City Department of Education ("DOE"), tankou lekòl kominotè yo, lekòl Distri 75 yo, 
lekòl segondè altènatif yo, ak lokal kote yo fè lekòl pou elèv yo ranvwaye pou yon bout 
tan te fè pwosè federal sa a.  Elèv yo (“Pleyan yo”) fè Plent lan 19 septanm 2002, deklare ke DOE  

("Akize yo") vyole lwa federal ak lwa eta poutèt yo pa ofri Pleyan yo sèvis edikatif lè yo te disipline yo, 
retire yo nan klas yo, oswa ranvwaye yo lakay yo pou yon bout tan, mete yo deyò malman nan lekòl DOE 
oswa transfere yo atò, epi pini yo mal, ranvwaye yo pou yon bout tan, epi retire plentif yo nan klas yo 

oswa mete yo deyò nan lekòl byen mal.   Akize yo demanti yo fè okenn move aksyon oswa 
deklare yo pa vyole lalwa konsènan akizasyon sa yo.   
 
2. Kisa yon pwosè kolektif ye ? 

Pleyan yo fè reklamasyon yo atravè yon plent kolektif onon yo ak onon tou lòt elèv 
aksyon sa yo ta ka afekte.  Nan yon pwosè kolektif, yonn oswa plizyè moun ke yo rele “Gwoup 

moun reprezante nan Pwosè kolektif la Class Representatives”, ki gen pleyan idantifye yo la, fè pwosè 
onon moun ki fè menm reklamasyon ak yo.  Gwoup reprezante nan Pwosè kolektif la ak tout moun ki gen 
menm reklamasyon ak yo se “Manm nan pwosè kolektif la" oswa "Pwosè kolektif" la.   

Etandone se yon pwosè kolektif, yon tribinal ap rezoud kesyon yo pou tout Manm nan 
pwosè kolektif la.  Apre Odisyon pou Aranjman alamyab sanpatipri Settlement Fairness 
Hearing ke yo fikse pou 23 Jiyè, 2015 a 9 :30 a.m.,  yon jij Distri Etazini ap deside si se 
pou l apwouve Aranjman alamyab la epi oblije manm nan Pwosè kolektif la pou yo 
respekte kondisyon Aranjman alamyab la 

 
3. Poukisa gen yon Aranjman alamyab ? 

Tribinal la pa deside mete l sou bò Pleyan yo ni sou bò Akize yo.  Olyedsa, toude pati 
yo dakò sou yon Aranjman alamyab yo panse ki jis, apwopriye ak rezonab.  Konsa, yo 
evite depans ak risk yon pwosè, epi moun ki te afekte yo ap resevwa prestasyon yo pi 
vit.  Gwoup moun reprezante nan pwosè kolektif la ak avoka yo panse Aranjman 
alamyab la nan pi bon enterè tout manm Pwosè kolektif la. 

KIYES KI FE PATI ARANJMAN ALAMYAB LA ? 

Pou wè si Aranjman alamyab sa a ka afekte w, dabò ou gen pou detèmine si w se yon 
Manm Pwosè kolektif la. 
 

4. Kòman pou m konnen si mwen fè pati Aranjman alamyab la ? 

Tout moun ki koresponn ak deskripsyon sa a se yon manm Gwoup Pwosè kolektif ke 
tribinal la sètifye : 
 

Timoun NYC ki gen andikap klas Jadendanfan jiska timoun ki gen laj 21 ane ki 
te, ki pral, oswa ki riske yo mete yo deyò lekòl kòm pinisyon san avi presi epi ke 
yo pa bay yon edikasyon gratis apwopriye lè yo ranvwaye yo pou yon bout tan, lè 
yo mete yo deyò poutèt yo te endisipline, lè yo transfere yo, lè yo mete yo deyò 
lekòl, lè yo wete yo nan klas yo, lè yo refize bay yo aksè lekòl, oswa lè gen tout 
lòt chanjman onivo plasman edikatif yo. 
 

Tribinal la idantifye sis gwoup Pwosè kolektif : 
 

 Manm Gwoup pwosè kolektif ki gen IEP yo pa te bay edikasyon apwopriye 
poutèt Sipèentandan an te ranvwaye yo pou yon bout tan oswa te mete yo 
deyò lekòl.  

 Manm Gwoup pwosè kolektif ki gen IEP yo te refize bay yon edikasyon 
apwopriye poutèt manm estaf lekòl Manm Gwoup kolektif la te enpoze yo 
yon pinisyon.  

 Manm Gwoup pwosè kolektif ki gen IEP yo pa te bay edikasyon apwopriye 
poutèt lekòl la pa te mete manm Gwoup pwosè kolektif nan lekòl oswa 
salklas li te sipoze ye a.  

 Manm Gwoup pwosè kolektif ki gen IEP yo pa te bay edikasyon apwopriye 
poutèt yon transfè nan yon lòt lekòl oswa poutèt yo te yo deyò lekòl la. 

 Manm Gwoup pwosè kolektif ki pa gen IEP yo pa te bay edikasyon 
apwopriye poutèt yo ranvwaye l pou yon bout tan, yo ranvwaye l, yo 
transfere l, yo wete l nan klas li ye a, poutèt yo pa bay li aksè nan lekòl la, 
poutèt yo eskli l nan yon pwogram, oswa poutèt yo chanje plasman edikatif li.   

 Manm Gwoup pwosè kokektif k ap fè pwosè a ki gen yon andikap yo pa te 
bay yon edikasyon apwopriye dapre Seksyon 504 Lwa pou reyabilitasyon 
poutèt yo te ranvwaye yo pou yon bout tan, yo mete yo deyò nan klas yo, 
yo te transfere yo, yo mete deyò lekòl la, yo wete yo nan pwogram yo te ye 
a, yo pa bay yo aksè nan lekòl la, yo eskli yo nan pwogram, oswa yo 
chanje plasman edikatif yo te deside pou yo.   

 

5. Mwen toujou pa sèten si mwen yon manm Gwoup pwosè kolektif la. 

Si w toujou pa sèten si w se manm Gwoup pwosè kolektif la, ou ka mande plis 
eksplikasyon.  Ou ka telefone Advocates for Children nan 973-878-4559 pou w jwenn 
plis enfòmasyon.   

ARANJMAN ALAMYAB LA – KI MEZI DOE ANGAJE L POU PRAN PANDAN 
PERYOD ARANJMAN ALAMYAB LA 

6. Èske yo ka bay yon elèv lajan dapre Aranjman alamyab la ?  

Aranjman alamyab la pa bay okenn dedomajman lajan pou Manm Gwoup pwosè 
kolektif la.  Ou toujou gen dwa chèche fè DOE bay oumenm oswa pitit ou dedomajman 
lajan pandan peryòd pwosè a ap fèt.   TANPRI SONJE gen yon dat limit pou fè 
reklamasyon an epi ou dwe kontakte yon avoka oswa Advocates for Children si w gen 
kesyon.   
 

7. Kisa yon Aranjman alamyab ofri ? 

Si yo apwouve Aranjman alamyab sa a, y ap mete anplas kondisyon ak pwosedi 
espesifik pou disipline elèv pandan peryòd Aranjman alamyab la.  Aranjman alamyab la 
ap efektif pandan omwen twa ane lekòl apati dat Tribinal la apwouve Aranjman alamyab 
la, epi oplis yon peryòd senk ane lekòl.  Aksyon sa yo anjeneral gen pou wè avèk : 

(1) lè yo ranvwaye elèv ki gen andikap pou yon bout tan ak wete nan klas yo, ak 
sèvis edikasyon yo ofri pou elèv pandan peryòd yo ranvwaye yo, 

(2) lè yo transfere alòke yo pa vle ak lè yo wete nan klas oswa lekòl elèv ki gen 
andikap, epi  

(3) lè yo transfere ak ranvwaye elèv ki gen andikap nan lekòl DOE yo.  

Pleyan yo pral kontwole si DOE aplike aksyon Aranjman alamyab la mande l pou l 
aplike pandan peryòd Aranjman alamyab la.  Avi sa rezime kondisyon nan Aranjman 
alamyab la avèk chak kategori pi wo a : 

Ranvwa pou yon bout tan 

Ranvwa Elèv anvan Odisyon Sipèentandan pou ranvwaye yo pou yon bout tan  

Dapre Aranjman alamyab la, lekòl yo dwe aplike kèk mezi anvan yon Sipèentandan ka 
ranvwaye pou yon bout tan yon Manm Gwoup pwosè kolektif (yon ranvwa pou 6 oswa 
plis jou) epi anvan yo ka wete yon elèv nan yon lekòl epi deziyen yon lokal pou 
enstriksyon pandan ranvwa tanporè pou mete l anvan yo fè odisyon Sipèentandan pou 
ranvwaye l pou yon bout tan.    Men kondisyon sa yo : 
  

 Yon direktè dwe gen apwobasyon Office of Safety and Youth Development 
DOE pou distri a kòmanse peryòd yon ranvwa Sipèentandan deside pou yon 
bout tan. 

 

 Aranjman alamyab la eksplike pwosedi pou lè yon elèv ka rete lekòl anvan 
odisyon pou ranvwa tanporè epi lè yon direktè ka wete yon elèv nan klas li 
touswit anvan odisyon pou ranvwa tanporè.  
 

 Nan kèk sitiyasyon, DOE oblije gen apwobasyon Office of Safety and Youth 
Development pou wete yon elèv nan lekòl la anvan odisyon Sipèentandan 
pou ranvwaye l pou yon bout tan. 

 
Manifestation Determination Review (MDR) 
 
Yon MDR se yon reyinyon pou detèmine si kondwit yon elèv yo te wete nan yon klas 
oswa si ranvwa l pou yon bout tan gen pou wè oswa gen yon rapò dirèk avèk andikap 
elèv la, oswa (b) si se poutèt DOE pa aplike IEP elèv la ki lakòz kondwit elèv la. 
 
Si  yon lekòl detèmine nan reyinyon MDR la ke kondwit ki lakòz yo ranvwaye yon elèv 
pou yon bout tan gen pou wè, oswa te gen dirèkteman pou wè avèk andikap elèv la 
oswa gen pou wè ak neglijans yo pa aplike IEP elèv la, lekòl la pa ka ranvwaye elèv la 
pou yon bout tan.  
 
Dapre Aranjman alamyab sa a, DOE dwe òganize yon MDR pou yon elèv ki gen yon 
IEP nan twa sikonstans : 
 

1. Si yo ranvwaye yon elèv pou plis pase dis (10) jou lekòl yonn apre lòt nan yon 
ane lekòl ;  

2. Si yo mete yon elèv deyò nan klas li (lè se yon pwofesè ki mete l deyò oswa 
ranvwaye l pou yon bout tan) 3fwa oswa plis pandan 11 jou lekòl yonn apre lòt 
nan yon peryòd karant (40) jou lekòl pandan yon ane eskolè. 

3. Si yo wete yon elèv nan klas li (lè se yon pwofesè ki mete l deyò oswa ranvwaye 
l pou yon bout tan) 2 fwa oswa plis pandan 11 jou oswa plis yonn apre lòt 
pandan yon ane lekòl epi direktè lekòl la detèmine (i) ke konpòtman elèv la se 
menm avèk konpòtman elèv la te gen anvan lè yo te fè l sòti nan klas li lòt fwa, 

epi (ii) direktè a detèmine ke se yon "tip konpòtman pou mete elèv deyò nan 
klas"  lè l egzamine :  

a. Kantite tan yo te mete l deyò anvan ; 
b. Kantite total tan ke yo te wete elèv la nan klas li apre yo te fè l sòti nan 

klas li, nan lekòl li oswa yo te ranvwaye l pou yon bout tan.   
c. Kantite tan ki genyen ant chak lè yo mete elèv la deyò nan klas li.  

 
Aranjman alamyab la fikse lè ak kondisyon pou òganize MDR yo, anjeneral yo egzije 
pou fè MDR la sou senk (5) jou depi yo wete elèv la nan klas li, depi yo fè konferans 
direktè a oswa deba Sipèentandan an pou ranvwaye elèv la pou yon bout tan.   

 Si yo pa wete elèv la nan home school li anvan deba pou ranvwaye l la oswa 
deklarasyon pou l pa konteste akizasyon an epi li nesesè pou fè yon MDR, yo 
pa ka ranvwaye elèv la pou yon bout tan toutotan yo pa fin fè MDR la.  

 

 Si DOE anile ranvwa pou yon bout tan Sipèentandan te deside oswa si yo pa 
admèt akizasyon yo pandan yon deba, li pa nesesè pou yo fè yon MDR, 
byenke yo pral konsidere tout jou ranvwa yo alavni pou detèmine si l nesesè 
pou yo fè yon MDR.   

 

 Nan MDR la, yon lekòl dwe ranpli yon fèy kontwòl kote li idantifye moun ki 
patisipe nan MDR la, ak dokiman ak enfòmasyon lekòl la te konsidere, epi 
oryante pwosesis priz desizyon an.    
 

 Pandan ane lekòl 2015-16, 2016-17 ak 2017-18 Aranjman alamyab la, DOE 
pral voye estaf nan kèk MDR pou akimile enfòmasyon pou ede amelyore 
pwosesis MDR yo nan lekòl DOE yo.   

Plan pou ranvwa pou yon bout tan ak Reyinyon Ekip IEP 

DOE pral prepare yon plan pou ranvwa tanporè pou chak Manm Gwoup pwosè kolektif 
la yo te ranvwaye pou plis pase 10 jou lekòl yonn apre lòt epi deziyen yon lokal pou 
enstriksyon pandan peryòd ranvwa tanporè a.  Plan sa a pral reprezante pwogram 
Edikasyon espesyal ke elèv la pral genyen pandan tan yo ranvwaye l pou yon bout tan.  
Plan pou ranvwa tanporè a ap genyen objektif yo vize pou elèv nan IEP a, entèvansyon, 
pwogram, sipò, akomodasyon pou egzamen, kritè modifye pou elèv chanje klas, 
bezwen pou mwayen transpò, nivo konpetans, pwogram Edikasyon espesyal pou elèv 
la nan lokal li pral lekòl pandan peryòd ranvwa tanporè a, ak non moun k ap patisipe 
nan mizanplas Plan pou ranvwa tanporè a.  

 Y ap òganize yon reyinyon Ekip IEP a pou mete anplas Plan pou ranvwa tanporè 
a pa pita pase dizyèm jou lekòl apre Manm gwoup powsè kolektif la ale nan lokal 
pou entriksyon pandan peryòd ranvwa tanporè a, amwenske paran an mande 
pou yo ranvwaye reyinyon an.   Si dat IEP yon Manm Gwou pwosè kolektif la pa 
valab ankò pandan peryòd ranvwa tanporè a, DOE pral mete anplas yon Plan 
pou ranvwa tanporè, men lè sa a li ka itilize IEP ki gen dat ekspire a.  Si yo 
prepare yon nouvo IEP pandan peryòd ranvwa tanporè a, y ap modifye plan pou 
ranvwa tanporè a si l nesesè.   

 Y ap bay Manm Gwoup pwosè kolektif la ki gen yon IEP enstriksyon ki ka mete 
ann aplikasyon Plan pou ranvwa tanporè yo.  

 Chak manm Gwoup pwosè kolektif la mentni dwa l pou fè reklamasyon 
endividyèl ke sèvis yo ofri l aktyèlman dapre Plan pou ranvwa tanporè a pa 
pèmèt li, pandan tan yo ranvwaye l pou yon tout tan, patisipe nan kourikoulòm 
Edikasyon jeneral la epi fè pwogrè pou atenn objektif nan IEP li a.     

 Li enpòtan pou sonje ke Manm Gwoup pwosè kolektif la pa ka diskite validite 
Plan pou ranvwa tanporè a lè l deklare ke :  

o Yo aplike Plan pou ranvwa tanporè yo nan klas ki genyen elèv Edikasyon 
jeneral ak elèv ki gen andikap, menmsi kou sa yo pa menm ak kou sa yo 
ki nan IEP Manm Gwoup pwosè kolektif la ;   

o Yo te itilize pwosedi ke Aranjman alamyab sa a mande pou devlope plan 
pou ranvwa tanporè yo, oswa   

o Yo te itilize Plan pou ranvwa tanporè yo alaplas IEP yo. 

IEP yo ak Evalyasyon yo pandan tan ranvwa tanporè 

Si yo ranvwaye pou 11 jiska 30 jou lekòl, Manm yon Gwoup pwosè kolektif la, DOE pa 
oblije òganize yon reyinyon IEP oswa fè yon reevalyasyon twazan pandan peryòd 
ranvwa tanporè a.   

 Yo ka itilize IEP aktyèl Manm Gwoup pwosè kolektif la pou mete anplas Plan pou 
ranvwa tanporè.   

 Si dat IEP elèv la ekspire, lekòl kote Manm Gwoup pwosè kolektif la enskri apre 
ranvwa tanporè a ap fikse yon reyinyon IEP oswa yon reevalyasyon sou twazan 
pou fèt sou 15 jou lekòl apre Manm Gwoup pwosè kolektif la fèk tounen lekòl 
apre ranvwa tanporè a.    

 Si yon reevalyasyon sou twazan egzije nouvo evalyasyon, DOE ap gen 15 jou 
lekòl anplis pou fin fè yo ak pou fikse reyinyon IEP a pou reevalyasyon sa a.   

 TANPRI SONJE :  Delè sa yo pa aplikab si paran an anile oswa fikse yon lòt dat 
pou reyinyon IEP a oswa evalyasyon an, oswa si paran an mande yon 
evalyasyon endepandan. 

Si yo ranvwaye pou plis pase 30 jou lekòl yon Manm Gwoup pwosè kolektif la epi si IEP 
elèv sa a gen plis pase yon ane lè yo te ranvwaye l pou yon bout tan oswa si IEP a ap 
genyen plis pase ennan pandan ranvwa tanporè a, DOE ap fikse yon reyinyon IEP.   

 Y ap fikse reyinyon IEP a pou pi ta (1) 20yèm jou lekòl apre deba pou ranvwa 
tanporè a oswa elèv la deklare li p ap demanti akizasyon an, epi (2) ennan apati 
dat dènye IEP a.   

 TANPRI SONJE : Delè sa yo pa aplikab si paran an anile oswa fikse yon lòt dat 
pou reyinyon IEP a oswa evalyasyon an, oswa si paran an mande yon 
evalyasyon endepandan. 

Si yo ranvwaye pou plis pase 30 jou lekòl yon Manm Gwoup pwosè kolektif la epi IEP li 
a vin gen plis pase ennan pandan dènye 20 jou lekòl pou ranvwa tanporè a fini, 
reyinyon IEP a ap fèt pa pita pase 20 jou lekòl apre fen ranvwa tanporè a.   

 Si yon reevalyasyon sou twazan egzije nouvo evalyasyon, DOE gen 15 jou lekòl 
anplis pou fin fè yo ak pou fikse reyinyon IEP a pou reevalyasyon sa a.   

 TANPRI SONJE :  Delè sa yo pa aplikab si paran an anile oswa fikse yon lòt dat 
pou reyinyon IEP a oswa evalyasyon an, oswa si paran an mande yon 
evalyasyon endepandan. 

Elèv yo ranvwaye pou ennan 

 Aranjman alamyab la gen kondisyon anplis pou elèv ki gen IEP yo ranvwaye pou 
ennan.  Lokal pou entriksyon pandan ranvwa tanporè pral ofri enstriksyon nan 
kat matyè debaz yo epi pral, lè l apwopriye, ofri anplis enstriksyon nan 
estrateji pou entèvansyon nan lekti ba Manm Gwoup pwosè kolektif la ki gen 
yon IEP.   

 Chak lokal pou enstriksyon pandan ranvwa tanporè yo k ap ofri Manm Gwoup 
pwosè kolektif la ki gen yon IEP sèvis pral genyen omwen yon pwofesè 
Edikasyon espesyal, yon parapwofesyonèl, ak yon konseye pedagojik, yon 
asistan sosyal, oswa yon sikològ eskolè. Pwofesè Edikasyon espesyal yo pral 
diskite avèk lòt manm estaf yo osijè pwogrè ak bezwen elèv ki gen IEP.    

 Y ap fikse pwogram ak orè pou elèv yo ranvwaye pou ennan pou aplike Plan pou 
ranvwa tanporè pou Manm Gwoup pwosè kolektif la ki gen yon IEP.    . 

 

 Direktè Lokal pou enstriksyon pandan ranvwa tanporè ap refere elèv ki gen IEP 
pou evalyasyon si elèv yo satisfè kèk kritè.  Manm estaf Lokal pou enstriksyon 
pandan ranvwa tanporè ka mande tou pou direktè yo fè rekòmandasyon sa yo 
epi DOE ap raple direktè ak manm estaf yo pou refere elèv yo pou evalyasyon 
dapre lwa federal.  

 

 Lè yon elèv kite yon Lokal pou enstriksyon pandan ranvwa tanporè epi retounen 
nan lekòl li te ye anvan an oswa yon nouvo lekòl, Lokal pou enstriksyon pandan 
ranvwa tanporè ap fè sèten  ke pwochen lekòl la gen kèk dosye elèv la 
(paegzanp, Plan pou ranvwa tanporè, IEP, BIP ak lòt evalyasyon fòmèl) epi l ap 
bay lòt dokiman ki enpòtan pou fòmasyon edikatif elèv la. 

 
Lè yo transfere elèv de lekòl san l pa vle ak lè yo wete elèv nan pwogram 
edikasyon detèmine   
 
Aranjman alamyab la anpeche lekòl transfere elèv ki gen IEP de lekòl oswa klas yo, san 
yo pa swiv pwosedi obligatwa sa yo : 
 

 DOE pa ka transfere yon elëv san l pa vle pou rezon disiplin nan yon lòt lekòl pou 
resevwa sèvis menm pwogram lan.   

 Aranjman alamyab la pèmèt DOE deplase yon elèv nan lokal pou enstriksyon 
pandan ranvwa tanporè pou mete l nan yon lòt lokal pou enstriksyon pandan 
ranvwa tanporè pandan peryòd ranvwa tanporè a san yon reyinyon IPE toutotan 
yo pa ogmante peryòd ranvwa tanporè a.  

 
Dapre Aranjman alamyab sa a, DOE pa ka wete yon elèv ki gen andikap nan yon 
pwogram plasman detèmine, ni pa pèmèt li ale nan pwogram plasman edikatif li kòm 
pinisyon amwenske desizyon pou wete li nan pwogram lan se ranvwa pou yon bout tan 
pwofesè a deside epi yo swiv pwosedi nan Aranjman alamayab la yo tabli pou sa.  

Lè yo mete elèv deyò nan lekòl ak lè yo transfere nan Pwogram GED oswa 
Pwogram Ekivalan pou lekòl segondè 

 

Dapre Aranjman alamyab la, yon lekòl leta pa ka mete elèv ki gen IEP deyò lekòl oswa 
transfere elèv ki gen IEP nan yon pwogram GED oswa pwogram ekivalan pou lekòl 
segondè pou pini yo.  Aranjman alamyab la mande pou yon lekòl swiv pwosedi sa a pou 
mete yon elèv deyò nan yon lekòl oswa pou transfere l : 
 

 Lekòl la dwe fè yon reyinyon avèk paran ak elèv ki gen IEP a, ke yo rele yon 

entèvyou pou planifikasyon, anvan mete yon elèv deyò nan yon lekòl oswa 

anvan li transfere l. 
 

 Lekòl la pa ka fikse pou fè yon entèvyou pou planifikasyon premye 20 jou apre 

elèv la retounen lekòl apre yon ranvwa tanporè.  
 

 Objektif entèvyou pou planifikasyon an se pou lekòl la diskite ak konsidere fason 

pou fè elèv la aprann ak pou afwonte pwoblèm konpòtman l pou elèv la ka 

pwogrese pou l pran yon diplòm olye yo transfere l oswa mete l deyò nan lekòl la. 
 

 Lekòl la pral voye yon avi alekri ba paran an anvan entèvyou pou planifikasyon 

an pou di ke lekòl la ap konsidere transfere elèv la nan yon lòt lekòl oswa mete l 

deyò, epi pou di paran an ak elèv la dwa elèv la genyen pou l vin lekòl la jiska fen 

ane lekòl k ap fè elèv la 21 ane.   
 

 Lekòl la ap bay paran an yon pake dokiman enfòmasyon ki rele Pake Entèvyou 

pou planifikasyon, kote yo ekri dwa elèv la ak paran l anvan ak apre yo mete elèv 

la deyò nan yon lekòl.   
 

 Kòm yon pati nan pwosesis entèvyou pou planifikasyon an, manm estaf yon lekòl 

dwe gade dosye lekòl elèv la, paegzanp pinisyon yo te ba l anvan.  Yon manm 

estaf Edikasyon espesyal lekòl la dwe revize IEP elèv la ak fòm entèvyou pou 

planfikasyon an.   

 

 Lekòl la dwe gen konsantman paran an pou mete yon elèv ki gen yon IEP deyò 

nan lekòl la, amwenske elèv la te absan 20 jou lekòl yonn apre lòt.   
 

 Y ap mande yon moun nan DOE ki pa travay pou lekòl elèv la ye a pou kontwole 

kèk transfè ak ranvwa definitif elèv ki gen IEP epi pou l travay avèk lekòl la ak 

elèv la si moun k ap revize ensidan yo panse ke transfè ak ranvwa definitif la te 

fèt pou pini elèv la.  

 DOE ap mete règleman l pou yo pa transfere oswa mete deyòl lekòl elèv ki gen 

IEP kòm pinisyon nan materyèl entèvyou pou planifikasyon   

PWOSEDI ARANJMAN ALAMYAB LA : 

8. Kilè tribinal la ap deside si se pou l apwouve Aranjman alamyab la ? 

Tribinal la pral fè yon odisyon nan dat 23 Jiyè, 2015 a 9 :30 a.m. pou deside si l dwe 
apwouve Aranjman alamyab la (“Odisyon sou Aranjman alamyab sanpatipri”).  Si jij la 
apwouve Aranjman alamyab la apre Odisyon sou Aranjman alamyab sanpatipri a, ou 
toujou ka ale ann apèl.  Si yon manm fè yon apèl, nou pa konnen konbyen tan li ka pran 
pou rezoud li.  Si  yo apwouve Aranjman alamyab la, epi pa gen moun ki ale ann apèl, 
DOE ap kòmanse fè aksyon yo mete pou l fè nan Aranjman alamyab la.   

9. Èske mwen gen yon avoka pou ka sa a ? 

Wi. Avaka nan Advocates for Children of New York and Davis Polk & Wardwell LLP 
reprezante w pou  Aranjman alamyab sa a, si w se yon Manm Gwoup pwosè kolektif la.  
Yo pa p fè w peye pou avoka sa yo ki reprezante w nan zafè sa a.  Si w vle gen pwòp 
avoka w pou reprezante w, ou ka anplwaye yonn w ap gen pou peye ak pwòp lajan w.  
 
10. Èske y ap peye avoka yo ? 

Akò a di ke avoka pou Gwoup pwosè kolektif la ka mande frè rezonab pou peye avoka 
poutèt y ap envestige sa ki te pase, pousuiv ka a nan tribinal, negosye Aranjman 
alamyab la, epi kontwole aplikasyon aksyon yo pwopoze nan Aranjman alamyab la.  
Tout peman frè avoka pa diminye kantite sèvis edikasyon DOE ap ofri dapre 
Aranjman alamyab sa a.  
 
 

KONTESTASYON ARANJMAN ALAMYAB LA 

Ou ka di tribinal la ou pa dakò avèk tout sa yo pwopoze nan Aranjman alamyab la oswa 
kèk pati ladan l. 
 
11. Kouman mwen ka di Tribinal la ke mwen pa renmen Aranjman alamyab la ? 

Si w se yon manm Gwoup oswa sou-Gwoup k ap fè pwosè a, ou ka konteste Aranjman 
alamyab la.  Ou ka bay rezon ki fè ou panse tribinal la pa ta dwe apwouve Aranjman 
alamyab la.  Tribinal la ka konsidere opinyon w yo.  Pou konteste, ou dwe voye yon lèt 
pou di ke w konteste sa yo deside nan deba E.B. et al. v. New York City Department of 
Education, et al.  Asire ou mete non w, adrès ou, nimewo telefòn ou, siyati w, ak rezon 
ki fè w pa dakò ak Aranjman alamyab la.  Poste lèt pou konteste a nan adrès sa a, epi 
so lapòs la pa dwe date pi ta pase 16 Jiyè 2015 :    

 The Clerk of the Court 
 U.S. District Court 
 Eastern District of New York 
 225 Cadman Plaza East 
 Brooklyn, NY 11201  
 

Rebecca Shore 
Advocates for Children of New York 
151 West 30th Street 
New York, New York  10001 
 

  Janice Birnbaum 
  New York City Law Department – General Litigation Division 
  100 Church Street, Room 2-195 
  New York, NY 10007 

ODISYON TRIBINAL POU ARANJMAN ALAMYAB SAN PATIPRI 

Tribinal la ap òganize yon odisyon pou deside si l dwe apwouve Aranjman alamyab la.  
Ou ka patisipe epi ou ka mande pou pale, men ou pa gen pou ale nan Tribinal pou yo 
ofri w sèvis edikatif dapre Aranjman alamyab la. 
 
12. Kilè epi ki kote Tribinal la pral deside si l ap apwouve Aranjman alamyab la 

? 

Tribinal la ap fè yon Odisyon pou Aranjman alamyab san patipri nan dat 23 Jiyè, 2015 
nan 9 :30 a.m.United States District Court for the Eastern District of New York, 225 
Cadman Plaza East, Brooklyn, New York 11201, nan Courtroom 4CS.  Nan odisyon sa 
a, Tribinal la ap konsidere si Aranjman alamyab la jis, rezonab, ak apwopriye.  Si gen 
kontestasyon, tribinal la ap konsidere yo.  Jij la ap tande moun ki mande kòmsadwa pou 
pale lè y ap fè odisyon an.  Apre odisyon an, Tribinal la pral deside si se pou l apwouve 
Aranjman alamyab la. 
 
13. Èske mwen dwe ale nan odisyon an ? 

Non.  Advocates for Children and Davis Polk & Wardwell LLP pral reponn kesyon Jij la 
ka gen pou poze.  Men, ou lib fè frè w pou w ale nan odisyon an.  Si w voye yon 
kontestasyon, ou pa bezwen vini nan tribinal pou pale osijè li.  Depi ou te poste 
kontestasyon ou fè alekri a alè, tribinal la ka konsidere l.  Ou ka peye tou pwòp avoka w 
pou reprezante w, si w deside fè sa, men sa pa nesesè. 
 
14. Èske m ka pale nan odisyon an ? 

 
Ou ka mande tribinal la pèmisyon pou pale nan Odisyon sou Aranjman alamyab san 
patipri.  Tanpri sonje ke w ap gen pou fè pwòp frè w chak fwa ou prezante w nan 
tribinal.     Pou fè sa, ou dwe voye yon lèt pou di ou gen entansyon prezante w pandan 
odisyon E.B. v. New York City Department of Education, No. 02CV5118.  Asire ou mete 
non w, adrès ou, nimewo telefòn ou, siyati w, ak tout temwen ou ka rele pou temwaye 
ak dokiman ou gen entansyon prezante kòm prèv nan odisyon an.   
 
Lèt ou a dwe gen so lapòs ki pa dwe pi ta pase16 Jiyè 2015 epi ou dwe voye l nan 
adrès sa a : 

 
 The Clerk of the Court 
 U.S. District Court 
 Eastern District of New York 
 225 Cadman Plaza East 
 Brooklyn, NY 11201  

Rebecca Shore 
Advocates for Children of New York 
151 West 30th Street 
New York, New York  10001 
 

 Janice Birnbaum  
 New York City Law Department – General Litigation Division 
 100 Church Street, Room 2-195 
 New York, NY 10007 
 

15. E si mwen pa fè anyen ditou ? 
 

Ou pa bezwen fè anyen pou w gen garanti Aranjman alamyab sa a alavni. 
 

JAN POU W JWENN PLIS ENFOMASYON 

16. Èske gen plis detay sou Aranjman alamyab la ? 

Avi sa a rezime Aranjman alamyab la.  Gen plis detay nan Akò a menm menm.  Nan 
limit ke avi sa a varye ak Akò a, kondisyon Akò a gen priyorite.   
 
Ou ka jwenn yon kopi Akò a lè w al sou sit wèb Advocates for Children la nan 
www.advocatesforchildren.org. Ou ka telefone Advocates for Children nan  
973 878-4559 pou w jwenn plis enfòmasyon. 

